






«Еліміз жаңа тарихи кезеңге аяқ басты. Мен 
жыл басындағы халыққа Жолдауымда 
Қазақстанның үшінші жаңғыруы басталғанын 
жарияладым.
Осылайша, біз қайта түлеудің айрықша 
маңызды екі процесі – саяси реформа мен 
экономикалық жаңғыруды қолға алдық.
Біздің мақсатымыз айқын, бағытымыз белгілі, 
ол – əлемдегі ең дамыған 30 елдің қатарына 
қосылу»                          Н.Ə. Назарбаев

4. Білімнің салтанат құруы

Білімді, көзі ашық, көкірегі ояу болуға ұмтылу – 
біздің қанымызда бар қасиет.
Тəуелсіздік жылдарында қыруар жұмыс жасалды. 
Біз он мыңдаған жасты əлемнің маңдайалды 
университеттерінде оқытып, дайындадық. Бұл 
жұмыс өткен ғасырдың тоқсаныншы 
жылдарының басында қолға алынған «Болашақ» 
бағдар ламасынан басталды. Елімізде өте жоғары 
деңгейдегі бірқатар университеттер ашылды, 
зияткерлік мектептер жүйесі қалыптасты. Басқа 
да көптеген іс тындырылды.





⚫ Білімнің салтанаты жалпыға ортақ болуға тиіс. Оның айқын 
да, бұлтартпас себептері бар. Технологиялық революцияның 
беталысына қарасақ, таяу онжылдық уақытта қазіргі 
кəсіптердің жартысы жойылып кетеді. Экономиканың 
кəсіптік сипаты бұрынсоңды ешбір дəуірде мұншама жедел 
өзгермеген. 



⦿ Біз бүгінгі жаңа атаулы ертең-ақ ескіге айналатын, 
жүрісі жылдам дəуірге аяқ бастық. Бұл жағдайда 
кəсібін неғұрлым қиналмай, жеңіл өзгертуге 
қабілетті, аса білімдар адамдар ғана табысқа 
жетеді. Осыны бек түсінгендіктен, біз білімге 
бөлінетін бюджет шығыстарының үлесі жөнінен 
əлемдегі ең алдыңғы қатарлы елдердің санатына 
қосылып отырмыз. Табысты болудың ең іргелі, 
басты факторы білім екенін əркім терең түсінуі 
керек. Жастарымыз басымдық беретін межелердің 
қатарында білім əрдайым бірінші орында тұруы 
шарт. Себебі, құндылықтар жүйесінде білімді 
бəрінен биік қоятын ұлт қана табысқа жетеді.






